
«Հայաստանի Հանրապետության կառավարության 2018 թվականի
[bookmark: _GoBack]դեկտեմբերի 27-Ի N 1515-Ն որոշման մեջ  փոփոխություններ և լրացում կատարելու և Հայաստանի Հանրապետության արտակարգ իրավիճակների նախարարության տնտեսված  միջոցները հիմնական միջոցների գույքագրմանը և վերագնահատմանն ուղղելու   մասին» Կառավարության որոշման նախագծի


	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Իրավական ակտի ընդունման անհրաժեշտությունը պայմանավորված է Ֆինանսների նախարարի 2014 թվականի հուլիսի 23-ի թիվ   463-Ն հրամանի պահանջով, ըստ որի սահմանվում է հանրային հատվածի կազմակերպությունների կողմից հաշվապահական հաշվառման նոր համակարգին անցման ժամանակացույցը (2018 թվականի հունվարի 1-ից): ՀՀ կառավարության 2015 թվականի մարտի 26-ի N 313-Ն որոշմամբ սահմանվել է նաև հանրային հատվածի կազմակերպություններում հաշվապահական հաշվառում վարելու հնարավորություն ընձեռող համակարգչային ծրագրերի ներդրման կարգը: 
Վերոգրյալով պայմանավորված, ՀՀ կառավարության 17.03.2016թ. N 264-Ն որոշման համաձայն, անհրաժեշտ է իրականացնել հիմնական միջոցների գույքագրում և վերագնահատում: Օրենքով սահմանված կարգով Արտակարգ իրավիճակների նախարարությունը (այսուհետ` Նախարարություն) Աութսորս ՍՊԸ-ի հետ կնքել է  ծառայությունների մատուցման պայմանագիր (պայմանագիրը կցվում է): Միաժամանակ հայտնում եմ, որ 2018 թվականի դեկտեմբերին Նախարարության գնումների կազմակերպման գործընթացի արդյունքում տնտեսված միջոցների հաշվին կատարվել է հոդվածային վերաբաշխում և վերոնշյալ նպատակի համար նախատեսվել է 4000.0 հազար դրամ գումար, սակայն ժամանակի սղության պատճառով գնումների գործընթացը չի կազմակերպվել և գումարը վերադարձվել է ՀՀ պետական բյուջե: 

	2.
	Կարգավորման նպատակը և բնույթը և ակնկալվող արդյունքը

	
	Ներկայացվող նախագծի նպատակը   հիմնական միջոցների գույքագրումն ու վերագնահատումն է:

	3.
	Նախագծի մշակման գործընթացում ներգրավված ինստիտուտները և անձինք

	
	    Նախագիծը մշակվել է Արտակարգ իրավիճակների նախարարության կողմից:

	
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունմամբ Հայաստանի Հանրապետության 2019 թվականի պետական բյուջեում   լրացուցիչ ծախս չի առաջանա: 




ԱՐՏԱԿԱՐԳ ԻՐԱՎԻՃԱԿՆԵՐ ՆԱԽԱՐԱՐ                                   Ֆ. ՑՈԼԱԿՅԱՆ

